
MALTA

QORTI CIVILI
PRIM" AWLA

ONOR. IMHALLEF -- AGENT PRESIDENT
GIANNINO CARUANA DEMAJO

Seduta tat-3 ta' Ottubru, 2008

Citazzjoni Numru. 193/2008

Avukat Dottor Luigi A. Sansone, detentur tal-karta ta’
[-identita numru 258269(M), bhala mandatarju specijali
ta’ BULGARI S.p.A., socjeta estera ta’ nazzjonalita
Taljana registrata fir-registru tal-kumpanniji
kummer¢jali tat-Tribunal ta’ Ruma bin-numru ta’
registrazzjoni 2031/59, b’indirizz ta’ Lungotevere
Marzio, 11, 00186 Ruma I-ltalja
Versus

Avukat Dottor Mark Busuttil u Prokuratur Legali Luisa

Tufigno mahturin b’digriet tat-8 ta’ Mejju 2008 kuraturi

deputati sabiex jirraprezentaw lil STUMAR P/C ETS H
B A, ta’ Route du Port, Rades 2040, Tunezija.

Din il-kawza hija dwar drittijiet ta’ proprjeta industrijali.

Is-soc¢jeta attrici tghid illi hija sidt il-marka BVLGARI,
registrata validament bhala trademark Komunitarja (CTM)
bin-numru 001510866 b’'sehh mis-16 ta’ Frar 2000, u dan
fkull kaz inter alia dwar arloggi ta’ l-idejn. Barra minn

hekk is-soc¢jeta attrici ghandha registrata fMalta b’sehh
mill-17 ta’ Settembru 2001 it-trademark bin-numru ta’
registrazzjoni 34949 — BVLGARI (figurattiva) — u dan
dwar l-arloggi ta’ I-idejn fost ohrajn. Is-soéjeta konvenuta
Kisret id-dritt tas-socjeta attri¢i ghal din it-trademark billi
nqdiet b’sinjal identiku fuq oggett li huwa identiku ma’
dawk il-hwejjeg li dwarhom giet registrata t-trademark tas-
soc¢jeta attrici meta dahhlet fMalta kwantita ta’ arloggi ta’
l-idejn falsifikati bil-marki ta’ BVLGARI.

B’hekk is-so¢jeta konvenuta kisret id-drittijiet dwar il-
proprjeta intellettwali tas-socjeta attrici. Ghal dan il-kaz
japplikaw I-artikoli 2(1)(a), 4 u 8(1) ta’ I-Att dwar Drittijiet
dwar Proprjeta Intellettwali (Mizuri Intrakonfini), Kap 414
tal-Ligijiet ta’ Malta, u ta’ I-Artikoli 1, 2(1)(a), 10, 16 u 17
tal-Council Regulation 1383/2003, kif ukoll tal-Artikoli 9
1(a) u (b) tal-Council Regulation (EC) 40/94, kif ukoll id-
disposizzjonijiet rilevanti ta’ I-artikoli 10, 14 sa 19 tal-Att
dwar it-Trademarks (Kap 416 tal-Ligijiet ta’ Malta) u tar-
regolamenti numru 9 ta’ I-Awviz Legali 233 tal-2003.
Is-socjeta attri¢i ghalhekk talbet illi I-gorti:

1. tiddikjara li I-oggetti konsistenti fi kwantita ta’ arloggi ta’
l-idejn, li Ikoll fihom sinjali inkludenti I-kelma “BVLGARI”
ipprezentata b’mod distintiv. u prominenti, i jinsabu
prezentament mizmuma taht l-awtorita tal-Kontrollur tad-
Dwana wara li huwa kien sab li I-container INKU 2495739
kien fih I-imsemmija oggetti, jikkontravvjenu d-drittijiet ta’
proprjeta intellettwali tas-socjeta attrici;

2. tordna lill-Kontrollur tad-Dwana li jiddisponi minn dawn
l-oggetti barra mill-kanali tal-kummer¢é b’dak il-mod i
jipprekludi hsara lis-socjeta attri¢i, jew tordna lill-Kontrollur
tad-Dwana |i jeqred dawk l-oggetti, fkull kaz minghajr
ebda kumpens lis-soc¢jeta konvenuta u bl-ispejjez ghaliha;
3. tiehu, jew tordna lill-Kontrollur tad-Dwana li jiehu, dwar
dawk l-oggetti, kull mizura ohra Ii jkollha I-effett i
effettivament i¢¢ahhad lis-socCjeta konvenuta mill-
beneficéji ekonomici minnhom,;

4. tordna li s-socjeta konvenuta ghandha tbati I-ispejjez
kollha tal-mizuri ordnati kif iridu t-tieni u t-tielet talbiet
attri¢i, fosthom dawk tal-garr ta’ I-imsemmija oggetti, tal-
hazna u tal-gerda taghhom.

Qieghda titlob ukoll I-ispejjez.

[I-kuraturi li nhatru biex jidhru ghas-socjeta konvenuta
wiedbu illi ma jafux il-fatti tal-kaz.

Mix-xiehda b’affidavit ta’ |-Avukat Luigi A. Sansone, [-
istqarrija maghmula mill-Avukat Taljana Maria Augusta
Fioruzzi, u l-affidavit ta’ George Agius, uffi¢jal tad-Dwana,
jidher illi tassew illi |-prodotti msemmija fir-rikors igibu
fughom il-marka BVLGARI tas-socjeta attrici u ma humiex
awtentici. Ghalhekk it-talbiet tas-socjeta attrici ghandhom
jintlagghu.

Ghalhekk il-qorti taqta’ I-kawza billi tghid illi s-socjeta
konvenuta kisret id-dritt ta’ trademark tas-socjeta attrici, u
taghti lill-Kontrollur tad-Dwana, jekk mehtieg bil-ghajnuna
tal-Pulizija Esekuttiva, is-setgha |i minnufih jeqred il-
konsenja ta’ l-arloggi ta’ l-idejn li ddahhlu Malta fil-
container INKU 2495739 u li jgibu fughom il-marka
BVLGARI fil-prezenza ta’ rapprezentanti tas-socjeta
attrici.

Tikkundanna lis-soc¢jeta konvenuta thallas I-ispejjez kollha
tal-kawza u kif mitluba fir-rikors mahluf.

< Sentenza Finali >

Pagna 3 minn 3
Qrati tal-Gustizzja



